
„იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში ცვლილების შეტანის თაობაზე

მუხლი 1. „ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, შეტანილ იქნეს ცვლილება „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში (www.matsne.gov.ge, 23/05/2020,   470230000.10.003.022034) და დადგენილებით დამტკიცებულ „იზოლაციისა და კარანტინის წესებში“:  
1. მე-4 მუხლის 21 პუნქტი ჩამოყალიბდეს შემდეგი რედაქციით:
„21. ამ მუხლის პირველ და მე-2 პუნქტებში მითითებული ღონისძიებები და ასევე მათზე დასწრება ღია სივრცეში უნდა განხორციელდეს „სამუშაო ადგილებზე ახალი კორონავირუსის (COVID-19) გავრცელების თავიდან აცილების მიზნით რეკომენდაციების დამტკიცების თაობაზე“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ბრძანების შესაბამისად, არა უმეტეს 200 ადამიანის თავშეყრით.“. 
2. მე-5 მუხლის პირველი პუნქტი ჩამოყალიბდეს შემდეგი რედაქციით:
„1. იზღუდება 10-ზე მეტი ფიზიკური პირის ისეთი თავშეყრა, რომელიც დაკავშირებულია საზოგადოებაში დამკვიდრებულ სოციალურ ღონისძიებებთან (მაგ.: ქორწილი, ნებისმიერი იუბილე, ქელეხი და ა.შ.).“.
3. მე-5 მუხლის 11 პუნქტი ამოღებულ იქნეს.
4. მე-6 მუხლის პირველი პუნქტს დაემატოს შემდეგი შინაარსის „გ“ ქვეპუნქტი:
„გ) იმ მასობრივი გასართობი საცეკვაო ცენტრების (ღამის კლუბების) საქმიანობისა, რომლებიც ახორციელებენ თავშეყრის ორგანიზებას ცეკვის გამართვის მიზნით.“. 
მუხლი 2. დადგენილება ამოქმედდეს 2020 წლის 10 სექტემბრიდან.

განმარტებითი ბარათი

„იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში ცვლილების შეტანის თაობაზე“  საქართველოს მთავრობის დადგენილების პროექტზე

ინფორმაცია პროექტის შესახებ

„იზოლაციისა და კარანტინის წესების დამტკიცების შესახებ“ საქართველოს მთავრობის  2020   წლის    23   მაისის №322 დადგენილებაში ცვლილების შეტანა განპირობებულია იმ გარემოებით, რომ დადგენილებით უნდა შეიზღუდოს ცალკეული ტიპის სოციალური აქტივობები, რომლებიც არსებული ეპიდვითარების ანალიზიდან გამომდინარე გახდა ქვეყანაში უკანასკნელ პერიოდში არსებული ინფიცირების რიცხვის ზრდის საბაბი. 

ინფორმაცია ევროკავშირის სამართლებრივი აქტის შესახებ

პროექტი არ გამომდინარეობს ,,ერთის მხრივ, საქართველოსა და, მეორეს მხრივ ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

პროექტის მიღებით გამოწვეული საფინანსო-ეკონომიკური შედეგების გაანგარიშება

პროექტის მიღება არ გამოიწვევს დამატებითი საბიუჯეტო ასიგნებების გამოყოფას.
პროექტის მოსალოდნელი შედეგები

პროექტის მიღების შედეგად შეიზღუდება ცალკეული ტიპის სოციალური აქტივობები, რომლებიც არსებული ეპიდვითარების ანალიზიდან გამომდინარე გახდა ქვეყანაში უკანასკნელ პერიოდში არსებული ინფიცირების რიცხვის ზრდის წყარო.

პროექტის განხორციელების ვადები

დადგენილება ამოქმედდება 2020 წლის 10 სექტემბრიდან.

პროექტის ავტორი და წარმდგენი

პროექტის ავტორი და წარმდგენია საქართველოს მთავრობის ადმინისტრაცია.















ბავშვის უფლებრივ მდგომარეობაზე „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში ცვლილების შეტანის თაობაზე“  საქართველოს მთავრობის დადგენილების პროექტის ზეგავლენის შეფასება

„იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში ცვლილების შეტანის თაობაზე“  საქართველოს მთავრობის დადგენილების პროექტი ბავშვის უფლებრივ მდგომარეობაზე უარყოფით ზეგავლენას არ მოახდენს.

